
 Министрліктер, жеке компаниялар және басқа да мекемелер өндіретін мәліметтердің 80%-ы гео-

кеңістіктік ақпарат болып табылады, сәйкесінше, ұлттық ақпараттық ресурстың басым бөлігін құрай-

ды. Осы ақпаратты тиімді пайдалану мен басқаруға мүмкіндік беретін ұйымдастырушылық құрылым-

дар мен құралдарды қамтитын географиялық ақпараттық жүйелер (ГАЖ) құрастырылды. Геокеңістік-

тік ақпараттармен жұмыс істеу үшін пайдаланушы арнайы ГАЖ бағдарламаларын немесе Веб жүйені 

қолдана алады. Арнайы бағдарламалардың функционалы тек геокеңістік объектілер жайында ақпарат-

ты алып қана қоймай, сонымен қатар талдау жұмыстарын жүргізуге бағытталған. Көп жағдайда ГАЖ 

бағдарламарын пайдалану арнайы тәжірибе мен біліктілікті қажет ететіндіктен геоақпараттық мәлімет-

терді қолдану тек мамандандырылған сипатқа ие болып келеді. Әртүрлі мамандық иесі мен кең ау-

қымды қамтитын пайдаланушылар қауымына картографиялық мәліметтерді жеткізудің бірден-бір 

оңтайлы әдісі – Веб ГАЖ қосымшасы болып табылады. Web-GIS технологиялары үстелдік ГАЖ 

бағдарламаларындағы барлық функционалдық мүмкіншіліктерге ие ғаламтор желісіндегі геоақпарат-

тық жүйе. Web-GIS ортасында жұмыс істеу үшін пайдаланушыға арнайы бағдарламалық қамтамассыз-

дандырулар мен мүмкіншіліктер қажет емес, оның орнына интернет желісімен байланыстырылған ком-

пьютер немесе мобильді құрылғы пайдаланылады. 

Ауылшаруашылық алқаптарын тиімді пайдалану алғышарттарын ландшафттарға бейімделген 

егіншілік жүйесін қолдану негізінде жүзеге асырылды. Алынған нәтижелерді веб-жүйеге енгізу үшін 

қажетті алгоритмдер қолданылды. ГАЖ саласындағы заманауи бағдарламалық-техникалық мәселелер-

ді шешу кезінде қызметтік-бағдарланған архитектура (SAO-service-oriented architecture) пайдала-

нылды. 

SAO –  өзара байланысты қызметтердің есептеу ортасында бағдарламалық жасақтамаға модульдік 

тәсіл арқылы аз байланысты компоненттерді біріктіруді жүзеге асыратын стандартты хаттамалармен 

байланыс жасау үшін интерфейстермен жабдықталған қосымшаларды жобалау және құрастыру 

парадигмасы. SAO концепциясының диффренцияциялық мүмкіншіліктері негізінде функцияның бір 

бөлігі- картаның визуализациялық және кеңістіктік мәліметтерге сұраныс мәселелерін шешуге бағыт-

талған, соның ішінде веб-қосымшалармен қамтамассыздандырылады; екінші бөлігі Windows/Linux 

сияқты дәстүрлі құралдармен геокеңістіктік мәліметтерді жинау, сақтау және алдын-ала өңдеу процес-

стерін жүзеге асырады.Бағдарламалық-технологиялық бағыттағы құрастыру жұмыстары негізгі мін-

деттерді шешу үшін блоктар ретінде әрекет етеді: 1) геокеңістіктік деректер базасын жүргізу кешені; 

2) қолданбалы бағдарламалық (картографиялық) веб-сервистер жүйесі; 3) кеңістіктік метадеректерді 

басқару кешені. Web-GIS жүйесінің келесідей негізгі параметрлері қолданылды: жүйенің бастапқы 

URL мекенжайы, атауы, мекен-жайы, дерекқорға сілтеме мекенжайы. 

Алматы облысындағы Еңбекшіқазақ ауданының ауылшарушылық алқаптарын агроландшафттық 

сипаттамалары мен алқаптарды пайдалану ұсыныстары Web-GIS қосымшасы арқылы көрсетілуі негі-

зінде пайдаланушылар мен мамандардың қолданылуына ыңғайлы етіп құрастырылу жөңінде бағыттар 

қарастырылды.

